Gwamnatin Amirka ta Fadada Dangantakarta da

Kungiyar ECOWAS da Kaddamar da Sabon
Dandalin Harkokin Kasuwanci

Daga hagu zuwa dama, Kwamishinan Kungiyar ECOWAS ne, Shugaba Désiré
Kadré Ouédraogo, da Jakadan Kasar Amirka, Ambasada James Entwistle da
Darektan Hukumar USAID, reshen Yammacin Afrika, ke sanya hannu kan
yarjejeniyar kaddamar da sabon dandalin Harkokin Kasuwanci na Kungiyar ta
ECOWAS, a Birnin Abuja. Idika Onyukwu ne ya dauko hoton.

Yau, a Hedkwatar Kungiyar ECOWAS, dake Birnin Abuja, Hukumar Ci Gaban
Kasashen Duniya, ta Gwamnatin Amirka, (USAID), da Kungiyar Harkokin
Tattalin Arzikin Gwamnatocin Yammacin Afrika, (ECOWAS), suka fadada
dangantakarsu, ta inganta harkokin zaman lafiya da tsaro, da magance duk wata
matsalar dake haddabar KoKarin da suke yi, da kuma tallafa wa harkokin ciniki, a
yankin. Bisa ga gyare-gyaren da aka yi wa yarjejeniyar, gwamnatin Amirka, ta

hannun hukumar ta USAID, za ta bayar da Karin dolar Amirka miliyan 23 da dubu
600, domin tallafa wa harkokin inganta manyan ayyukan na Kungiyar ta
ECOWAS, kamar haka:

v’ Kalubalantar tashe-tashen hankula, a yankin, musamman a Fadamun Tabkin
Chad, ta hanyar Karfafa wa matasa Kwarin gwiwa da kuma kawo ci gaban da
ya dace, da kawar da tsauraran ra’ayoyi.

v' Inganta ganin ana yi wa al’'umma adalci.

v" Kara yawan wutar lantarkin da ake samarwa.

v" Fadada harkokin saye da sayar da wutar lantarkin, tsakanin Kasashe.

v Rage yawan gurbacewar yanayi.

v" Inganta harkokin saye da sayarwar manyan harkokin zuba jari, a Yammacin

Afrika, musamman ta hannun sabon Dandalin na Harkokin Kasuwancin.

A sakamakon wannan bikin na sanya hannu kan yajejeniyar, hukumar USAID da
Kungiyar ta ECOWAS, sun Kaddamar da sabon Dandalin Harkokin Kasuwanci da
kuma wata Kungiya ta Hadin Kan Kasashen Afrika, domin taimaka wa manoma da
kamfanoni Yammacin Afrika, na da su rika yin gasa, da janyo hankali da kuma
dara yawan harkokin kasuwanci da zuba jarurruka, a yankin da kuma duniya baki
daya. Wannan aiki na shekaru uku, da zai ci dolar Amirka miliyan 31, gwamnatin
Kasar Amirka ce ke bayar da kudaden, da kuma tabbatar da ci gaban irin nasarorin
da aka samu, a harkokin kasuwancin da aka gabatar.

"A KarKashin wannan sabon Dandalin Harkokin Kasuwancin na Yammacin Afrika,
hukumar ta USAID, tare da hadin gwiwar Kungiyar ta ECOWAS, za ta Kara yawan
kayayyakin da ake sayarwa, daga yankin — wanda zai Kara aiwatar da yin gasa da
kasuwannin duniya, a Yammacin Afrika," in ji jakadan Amirka, a Nijeriya,
Ambasada James F. Entwistle. "Wata Kungiyar dake bayar da himmar Kalubalantar
matsalolin harkokin sufuri da sadarwa da samar da kudade da yanayin gudanar da
harkokin kasuwancin dake dakushe gasar kamfanonin Yammacin Afrika ne, suke
taimaka wa wannan aikin."

Dandalin Harkokin Kasuwancin zai:

Kara wa kamfanoni da Kungiyoyi masu cin gashin kansu, Kwarin gwiwar saduwa
da masu yin kayayyaki da masu sarrafa su, tare da masu saye, na samun kyawawan
kasuwannin duniya; da Kara samun damar tantancewa, da bayanan kasuwanci, a
cikin lokaci; da taimaka wa kamfanoni wajen yin kayayyakin sayarwa, masu yawa,
da suka dace shiga kasuwanni; da kuma cika sharuddan ingancin kayayyaki, a
kasuwannin duniya.



Da rarrabe sake yanayin harkokin kasuwacin, domin kawo inganci da kuma
walwalar gudanar da kasuwanci. Wanan shine babban al’amarin hadin kan da
Kungiyar ECOWAS. Sauran al’amurra sun hada da kawar da duk wani shingen
harkokin ciniki, irin su bayar da cin hanci da rashawa, a kan hanyoyin safara da
rage nacin gudanar da harkokin ofis, a kan iyakoki da tashoshi.

Sai Kawata harkokin kudade, ta hanyar Kara yawan hanyoyin samar da kudaden, ta
hannun basussukan bankunan da ake da su, kazalika da bullo da ayyukan jibintar
juna, tsakanin masu saye da sarrafawa, domin manoma su Kara yawan abincin da
suke nomawa.

Dandalin Harkokin Kasuwancin zai mayar da hankali ga Kawancen dake tsakanin
kamfanonin dake hada-hadar dabbobi da tsaba da ‘ya’yan yazawa da man kade da
zuma da tufafi da kuma Kayan Kawa, sai kuma aiwatar da hadin gwiwar Kungiyoyi
da kamfanoni da hukumomin gwamnatin Kasashen Afrika, ciki har da Kungiyar ta
ECOWAS da Kungiyar Kudade da Tattalin Arzikin Yammacin Afrika, (UEMOA).



